
Nafarroako 2008-2011 Plan Teknologikoa aurkeztu da, 228,96 milioi euroko inbertsioarekin 
Miguel Sanz Presidenteak azpimarratu du aurrekontua %62a igo dela bigarren Planarekin konparatuta
Astelehena, 2007ko maiatzaren 14a  Nafarroako Gobernuaren Presidenteak, Miguel Sanz Sesma, gaur arratsaldean Nafarroako 2008-2011 Hirugarren Plan Teknologikoa aurkeztu du. Aipatutako planerako 228,96 milioi euro inbertitu dira eta hura egiteko prozesuan Nafarroako berrikuntza enpresetako 120 ordezkarik eta teknikarik hartu dute parte. 
Hirugarren Plan Teknologikoak Nafarroako Gobernuaren ikerketa sustapenari, garapen teknologikoari eta berrikuntzari jarraipena emango dio. Hura 2002-2003 Plan Teknologikoari hasi zen, eta ondoren Nafarroako 2004-2007 Plan Teknologikoarekin jarraitu zen. Izan ere, Hirugarren Planak, bigarrenarekin konparatuta, 87 milioi euro gehiago inbertitu ditu I+G+b esparruko jarduera sustatzen jarraitzeko helburuarekin aurretiko esperientziarik gabeko enpresetan. Hala ere, I+G+b erradikalagoa eta indartsuagoa sortu behar du ere, berrikuntzako sistema erregionalaren esperientziadun egileen artean, I+G+b esparruko lankidetza askotariko agenteen artean gehiago sustatuz.
Sanz Presidenteak gogoarazi du gaur egun Nafarroa, Madrilekin batera, I+G+b esparruan gehien inbertitzen duen Espainiako herria dela (BPG-ren %1,67a). “Horrek esan nahi du Espainia osoak baino %50 gehiago berrikuntzan erabiltzen dugula. Halaber, Nafarroa berrikuntza arloan lan egiten duten langileei dagokienez, buruzagia da Espainian (16 1.000 langile bakoitzeko), batezbesteko nazionala (9) eta Europako batezbestekoa (11) nabarmen gaindituz”.

Miguel Sanz jaunak azpimarratu du oso garrantzitsua dela “Nafarroa Europako helburuaren parean jartzea, alegia, 2011. urtean, BPG-ren %3 berrikuntza arloko gastuetan erabiltzea. Huraxe da une hauetan komunitate honek aurre egin beharreko erronka nagusiena I+G+b arloko bere planetan. III. Plan Teknologikoa herriko berrikuntza arloko jarduera areagotzeko, Nafarroa Europan berrikuntza arloan buruzagi den herri bilakatzeko eta gure enpresetako lehiakortasuna handitzeko bide bezala”. 
Sei lan-taldek garatu duten III. Plan Teknologikoa sektore estrategikoen arabera banatuta (energia berriztagarriak, bioteknologia, nekazaritza-elikadura, nanoteknologia, informazio eta komunikazio teknologiak eta makinak, hornikuntzak eta automobilgintza). Sektoreko enpresek Planaren diseinuan lan egiten ari diren adituek osatu duten talde bakoitza. Sektore estrategiko bakoitzean lortutako azterketak abiapuntu hartuta, baterako bilkura bat antolatu da, eta bertan, lortutako ondorioak aztertu dira, Nafarroako III. Plan Teknologikoaren amaierako erredakzioan barne hartzeko. 
Hirugarren Plan Teknologikoa garatzeko nobedade gisa, Batzorde-Zientzia-Teknologia-Enpresa izeneko osagarrizko talde bat sortu da, Nafarroako unibertsitateko, teknologia zentroetako eta enpresa elkarteen ordezkariek osatuta. Ezagutza transferentzia sustatzen jarraitu eta berritzeko gaitasuna duten agente artean lankidetza sare sendoak sortu nahi dira. 

Horrela, Hirugarren Plan honen garapena honako funtsezko irizpideetan oinarritu behar da: ezagutza sortzea, kudeatzea eta bilakatzea sustatzea; lankidetza eta lana sustatzea I+D+b gaiari buruzko sarean esparru erregionalean, nazionalean eta nazioartekoan; berrikuntzako eredu iraunkorra aplikatzea ekoizpen sistemaren elementu guztietan; ekoizpen egiturako eredu orekatsu bat mantentzea; eta Nafarroako sektore estrategikoak sustatzea. 

Txostenaren arabera, Hirugarren Plan Teknologiko honetan, Nafarroako Gobernuak, I+G arloko inbertsioa Europako Batasunarekin hitzartutako mailetaraino areagotzeaz gain, BEG-en izandako eragina dela eta, esfortzua berrikuntza prozesuei eutsi behar dieten sektoreen norabidean bideratu nahi du bertako lehiakortasuna handitzeko eta, era berean, ikuspegi orokor baten arabera, “interes estrategiko handiko” sektore gisa garatzen diren sektoreen norabidean. 
Helburu eta sektore estrategikoak
Nafarroako 2008-2011 III. Plan Teknologikoaren helburuak honako hauek dira: enpesa sarearen garapen orekatsua eta iraunkorra; herrietako lehiakortasuna sustatzea; Unibertsitatea-Teknologia Zentroak-Enpresa-Gizartea sistemaren loturaren alde egitea; sektore estrategikoak sustatzea; eta nazioarteko lankidetzaren eta Ikerketa eta Berrikuntzako Europako gunean sartzearen alde egitea. 

Herrietako lehiakortasuna prospektiba teknologikoaren eta sistemikoaren (aldaketari aurre hartzea), zaintza teknologikoaren, jabetza industriala edo intelektualaren, sare-lanaren eta ezagutzaren katea kostuen katearen aurrean jartzearen bidez sustatuko da. 
Bestalde, hauek izango dira hirugarren Planean indartuko diren sektore estrategikoak: nekazaritza-elikadura, automobilgintza, hornikuntza ondasunak, bioteknologia, eraikuntza bioklimatikoa, energia berriztagarriak, logistika eta garraioa, aisialdia, kultura eta turismoa, informazio eta komunikazio teknologia (IKT), eta osasuna. 

Lanaren oinarrizko ardatzak
Nafarroako Hirugarren Plan Teknologikoa laneko lau zutabe edo ardatz nagusietan oinarritzen da: berrikuntza, lankidetza, hezkuntza eta prestakuntza eta nazioarteko bilakatzea. 

Berrikuntzak honako jarduera-ildoak hartzen ditu barne: enpresako I+G+b arloko proiektuak sustatzea eta laguntzea; patente nazionalak eta nazioartekoak eskatzeari laguntza espezifikoa ematea; zaintza estrategikoari eta berrikuntza planifikazioari lehentasunezko laguntza ematen dioten lehiakortasunari laguntzea; informazio eta komunikazio teknologiak enpresa esparruan sartzeari laguntza ematea; eta oinarri teknologikoko berrikuntza enpresa berriei laguntzea. Ardatz hau garatzeko aurrekontua 129,54 milioi euro dira. 
Hauek dira berrikuntzako helburu estrategikoak: 2011 urtean BPG erregionalaren %3a I+G arloko esfortzuan erabiltzea; I+G arloko emaitzen jabetza babesteko giro egoki bat sortzea; aipatutako emaitzen jabetza babesteko kultura bat sustatzea; enpresetan zaintza estrategikoaren sistematika bat ezartzea sustatzea; berrikuntza planifikazio estrategikoan sartzeko kultura bat sustatzea; berrikuntzak suspertzea antolaketan eta prozesuetan; eta enpresa berritzaile berri gehiago sortzearen eta finkatzearen alde egitea.
Lankidetzak honako ildoak hartzen ditu barne: teknologia zentroak beste berrikuntza agenteekin batera erlazionatzeko eta laguntzeko gaitasuna indartzea; lankidetza teknologikoko proiektuak I+G+b arloan identifikatzea eta sustatzea; eta ezagutza bereizgarria sustatzea teknologia erregionalaren azpiegituran. Ardatz honetan 73,49 milioi euro inbertituko dira. 
Hauek dira lankidetzako helburuak: enpresen arteko sareari laguntzea; lankidetza teknologikoko proiektuei laguntzeko esparru bat ezartzea; I+G arloko lankidetzaren alde egitea enpresa eta teknologia/unibertsitate zentroen artean; teknologia zentroen eta unibertsitateen artean gerturatzea eta elkarrekin laguntzearen alde egitea; eta teknologia zentroak enpresetara gerturatzeko gaitasuna indartzea.
Hezkuntza ardatza honakoaren bidez garatuko da: tituludunak enpresetan eta teknologia zentroetan barneratzeari laguntza ematean I+G+b arloko lanak burutzeko; lan kontratazioari eta teknologoak eta doktoreak aipatutako lanetarako mugitzeari laguntzek ematea; eta batzorde mistoak sortzea prestakuntza eskaintzak enpresetako premiekin bat egitea sustatzeko. Ardatz honetarako aurrekontua  16,35 milioi euro dira.
Hauek dira hezkuntzako helburuak: I+G+b arloko lanetarako langile gaituen kopurua igotzea enpresetan eta teknologia zentroetan prestakuntza eta mugimendu prozesuen alde eginez; eta programa akademikoak/karrerako programak enpresen premiei hobeto egokitzea.
Azkenik, I+G+b arloa nazioarteko bilakatzeari dagokionez, honako jarduera ildo hartu dira barne: laguntzak I+G arloko Europako eta nazioarteko proposamenak identifikatzeko eta prestatzeko; enpresaren I+G+b arloa nazioarteko bilakatzea; eta teknologia zentroetako I+G+b arloa nazioarteko bilakatu. Ardatz honetarako 7,03 milioi euro inbertituko dira. 
Hauek dira planteatutako helburuak: Nafarroako erakundeek I+G+b arloko Erkidego Esparruko VII. Programan parte hartzea sustatzea (2007-2013), baita Berrikuntzako Europako Programan ere; Nafarroako enpresetan eta teknologia zentroetan I+G arloko lankidetzaren alde egitea nazioarteko erakundeekin; eta Nafarroa eta beste herrien arteko loturak garatzea I+G+b arloa sustatzeko. 

Halaber, 2,54 milioi euro erabiliko dira hainbat hedatze lan garatzeko. 






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 5


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 5 de 5



[image: image1.png][image: image2.png][image: image3.png][image: image4.png][image: image5.png][image: image6.png]